
Jiteywan

no ka vitos namen rana do teyteyka a macinanao do pivatvatekan
namen am, miwalam namen so adoa ka vehan. ori nipacieza ko jira niapoan
ko a makarala do pongso. masanib ko a maciwawalam do kamanrarakeh, so
nipakamizingan ko so yapyapoan no ji angai no mavakes do Jiteywan a
niononongan da no paciwalaman ko a rararakeh do ili namen.

do teylaod no kawanan no pongso am, na yanan no Jiteywan a likey a
mahataw, matataoy kono do dang o aramey, so kakzan da nia no
mamavakes no nivonot no mehakey da nimapo do Jiteywan a sirasiraen a
cinonen.

o ingaran no tao do Jiteywan am, pazanoden do kabliblisan no
iwawalam no tao. no todna ka rarow a ka no ipirayon am meytarek o
ingaran do dang. ipanci no tao a ngaran na Jimagaod a ka no do asa kapozo
a ka no do likey a pongso a ka no do maciatovang. no rayon am ji mancian o
ngaran na Jiteywan, ta kaniownen no mangahahap a tao.

o maoran no awa do dang am tey aro, neyapia na pangahahapan no tao

do pongso.

mangdey do awawan no pikaokaod a rayon am, masalisalimdaw o
cinedkeran Jiteywan a mitawaz so libangbang, oranan so ipivaci a
makaranow a among no rayon.

angoangononong nokakoa am, nimian so raroa ka mavakes a
nimacisakey do cinedkeran no apapnan da mangey do Jiteywan a mangap so
aramey a parparngen. karoan da Jiteywan a misinaoli do irala am, to
mikazda o wawa a maris, so nipisinaoli daa mangid Jiteywan, macita da
tomipahanang o wawa am, miroa sira a komaod so avang da, am makaranes
do nipisinaolian daa ori, miparaet o wawaji da makatalilisi so nipisinaoli da
paa Jteywan. ori nipatolinan da sia do raroa ka mavakes ang, so nipataiden
da sira Jiteywan, kato da na ngaroan jira a mangid do vanoa no ili da.

apia rana kakawan do ararow na am, manakem da rana yavang raroa ka

mavang ang, aspangan da sira do azcip am, abo rana so inawan da.

